
2 SEPTEMBER 2024

MAKAN MALAM SEMPENA LAWATAN

KERJA YANG BERHORMAT SETIAUSAHA
KERAJAAN NEGERI MELAKA KE PULAU PINANG

Majlis Makan Malam Sempena Lawatan Kerja Yang Berhormat Setiausaha
Kerajaan Negeri Melaka Ke Pulau Pinang diadakan pada 2 September 2024
(Isnin) bertempat di Hotel Crowne Plaza, Butterworth.

Majlis diserikan lagi dengan kehadiran Yang Berhormat Dato' Azhar bin Haji
Arshad, Setiausaha Kerajaan Negeri Melaka. Turut hadir bersama adalah
Yang Berbahagia Dato' Abdul Kahar bin Abdullah, Timbalan Setiausaha
Kerajaan (Pengurusan), Pejabat Setiausaha Kerajaan Negeri Pulau Pinang;
Yang Berbahagia Dato' Haji Baderul Amin bin Abdul Hamid, Datuk Bandar
Seberang Perai; Yang Berbahagia Datuk Haji Shadan bin Haji Othman, Datuk

Bandar Majlis Bandaraya Negeri Melaka Bersejarah; Yang Berusaha Encik
Muhamad Husni bin Mahmud, Setiausaha Bahagian, Pejabat Setiausaha
Kerajaan Negeri Pulau Pinang; Yang Berusaha Tuan Mohd Ibrahim bin Md Nor,
Setiausaha Bandaraya, Majlis Bandaraya Seberang Perai; Ketua-Ketua
Agensi Kerajaan Negeri Melaka serta Ketua-Ketua Jabatan, Majlis
Bandaraya Seberang Perai.

Tujuan lawatan ini adalah untuk menjalinkan ‘networking' dan persahabatan
demi kebaikan dua pihak antara Kerajaan Negeri Melaka dan Majlis
Bandaraya Seberang Perai di samping pelbagai 'best practices’ dapat dikongsi

antara kedua-dua pihak khususnya daripada aspek pelancongan.

BULETIN BANDARAYA @ MBSP BIL 3/2024



PROGRAM
PROJEK CARETON BERSAMA TETRA

PAK oaNn NESTLE MILO UHT MALAYSIA
BAGI KEMPEN KUTIPAN KOTAK MINUMAN

UNTUK DIKITAR SEMULA
2 SEPTEMBER 2024

Program Projek Careton Bersama Tetra Pak Dan Nestle Milo UHT
Malaysia Bagi Kempen Kutipan Kotak Minuman Untuk Dikitar Semula
telah diadakan pada 07 September 2024 (Sabtu) bertempat di Pasaraya
Lotus's Bagan Ajam, Butterworth dan dirasmikan oleh Yang Berhormat
Tuan H'ng Mooi Lye, Ahli Majlis Mesyuarat Kerajaan Negeri Pulau Pinang
Merangkap Pengerusi Jawatankuasa Kerajaan Tempatan dan
Perancangan Bandar & Desa.

Turut hadir bersama adalah Yang Berbahagia Dato' Haji Baderul Amin bin
Abdul Hamid, Datuk Bandar Seberang Perai; Ahli-Ahli Majlis MBSP; Puan
Silvin See, Consumer Marketing Manager, Ready-To-Drink, Nestle
Malaysia; Ketua-Ketua Jabatan; Pegawai-Pegawai Kanan, warga kerja
MBSP serta para pengunjung.ng positif kepada Negeri Pulau Pinang.

Program ini adalah bertujuan untuk meningkatkan tahap kesedaran
tentang pengasingan sisa di punca serta impak yang akan berlaku
sekiranya kita tidak mengamalkan aktiviti kitar semula kepada alam
sekitar. lanya merangkumi aktiviti-aktiviti yang menggalakkan usaha
dalam melestarikan alam sekitar, mendidik masyarakat tentang
kepentingan kitar semula serta memberi kesedaran bahawa sisa
kitar semula adalah sesuatu yang berharga dan boleh menjana
pendapatan.

Program pertukaran kotak minuman jenis tetra pack juga turut
diadakan kepada para pengunjung. Syarikat Tetra Pak dan Nestle
Milo UHT Malaysia akan menyediakan baucer Touch 'n Go bernilai
RM5.00 dan air kotak Milo UHT (200ml x 6 kotak) kepda 100
pengunjung pertama yang membawa 20 unit pek kotak minuman
untuk dikitar semula manakala bagi 100 pengunjung berikutnya yang
membawa 20 unit pek kotak minuman untuk kitar semula akan
mendapat air kotak Milo UHT (200ml x 6 kotak).

Tempat pengumpulan kotak minuman pula disumbangkan oleh
Tetrapak kepada Lotus's Bagan Ajam, Butterworth dan akan
diletakkan di pasaraya ini, bertujuan bagi memudahkan orang ramai
melupuskan kotak minuman yang telah dikumpulkan.

BULETIN BANDARAYA @ MBSP BIL 3/2024



BUTTERWORTH FRINGE FESTIVAL 2024

14 SEPTEMBER 2024

Butterworth Fringe Festival (BFF) merupakan acara tahunan bertaraf antarabangsa yang mempamerkan
persembahan tempatan dan antarabangsa secara percuma kepada orang ramai. Butterworth Fringe Festival
adalah satu-satunya festival berkonsepkan street art performance di Seberang Perai.

Pengisian program BFF 2024 adalah berbentuk gastronomy, kesenian, kebudayaan dan warisan tempatan dalam
usaha MBSP untuk memangkin ekonomi masyarakat tempatan selaras dengan usaha merancakkan
pembangunan semula Bandar Butterworth. Butterworth Fringe Festival merupakan salah satu platform dalam
menggalakkan pembangunan seni bagi menjadikan bandar Butterworth sebagai hub budaya, kreatif dan inovatif
di samping mempromosikan budaya tempatan kepada masyarakat setempat mahupun luar. Festival yang
disajikan secara percuma ini telah menarik ramai pengunjung tempatan dan antarabangsa untuk hadir
menyaksikan kepelbagaian pengisian seni, budaya, muzik, tarian, hands-on workshop dan sebagainya sepanjang
festival berlangsung.



MAJLISANUGERAH APRESIASI STRATA

SEBERANG PERAI 2024 21 SEPTEMBER 2024

A

Anugerah Apresiasi Strata Seberang Perai 2024 "APRESS
2024" dianjurkan buat julung kalinya bagi memberi
pengiktirafan kepada Badan Pengurusan Bersama (JMB) dan
Perbadanan Pengurusan (MC) kategori kos rendah dan kos
sederhana rendah yang telah menunjukkan prestasi yang
cemerlang dalam pengurusan dan penyenggaraan bangunan
berstrata dari aspek :-

a) Pematuhan Akta dan Peraturan

b) Penubuhan serta Pengurusan dan Pengurusan Kewangan

c) Pengurusan Penyenggaraan

d) Pengurusan Keselamatan dan Risiko

e) Penglibatan Komuniti Strata

Keputusan Pemenang Bagi Anugerah Apresiasi Strata Seberang Perai 2024
"APRESS 2024";

KATEGORI KOS RENDAH

i) Johan RM3,000.00 - Perbadanan Pengurusan Apartment Permata Blok A - N
ii) Naib Johan RM2,000.00 - Perbadanan Pengurusan Flat Delima Indah

iii) Ketiga RM1,000.00 - Perbadanan Pengurusan Rumah Pangsa Kos Rendah
Taman Perdana

KATEGORI KOS SEDERHANA RENDAH

i) Johan RM3,000.00 - Badan Pengurusan Bersama Taman Permatang Sintok
(Blok B)

ii) Naib Johan RM2,000.00 - Perbadanan Pengurusan Pangsapuri Pauh Damai
iii) Ketiga RM1,000.00 - Perbadanan Pengurusan Pangsapuri Indah Blok A & B

Satu (1) Anugerah Khas Pesuruhjaya Bangunan turut diberikan kepada
JMB/MC yang banyak memberikan kerjasama, bantuan serta sokongan
kepada Jabatan Pesuruhjaya Bangunan dalam menjalankan program-
program dan aktiviti-aktiviti yang dijalankan Jabatan sepanjang tahun.

PERHIMPUNAN KORPORAT BANDARAYA

BIL.03 [/ 2024

27 SEPTEMBER 2024




SAMBUTAN HARI BANDARAYA SEBERANG PERAI
KE - 5 TAHUN 2024

MAJLIS PERASMIAN &
LAMAN WEB LOCALACTION 21(LA21) MBSP

28 SEPTEMBER 2024




MAJLIS ANUGERAH

PEKERJA CONTOH 2024 MBSP

1 OKTOBER 2024

Sempena sambutan Hari Bandaraya pada tahun ini, Majlis Bandaraya Seberang Perai
dengan sukacitanya menganugerahkan Anugerah Pekerja Contoh kepada pegawai-
pegawai dan kakitangan Majlis Bandaraya Seberang Perai. Anugerah Pekerja Contoh
MBSP merupakan anugerah yang disampaikan kepada pegawai-pegawai dan kakitangan
Majlis Bandaraya Seberang Perai setiap tahun, bagi menghargai warga kerja MBSP yang
telah memberikan perkhidmatan terbaik dan melaksanakan amanah dan tanggungjawab
dengan cemerlang sepanjang berkhidmat bersama MBSP. Anugerah Pekerja Contoh ini
telah diadakan bermula pada tahun 2012 dan pada tahun ini, ianya merupakan Maijlis
Anugerah Pekerja Contoh Kali Ke-12

Seramai 100 orang penerima Anugerah Pekerja Contoh Majlis Bandaraya Seberang Perai
bagi Tahun 2024. Penerima Anugerah Pekerja Contoh bagi tahun 2024 merangkumi:-

i. Tiga (3) orang Pegawai Pengurusan dan Profesional
ii. 97 kakitangan dari peringkat Pelaksana

Setiap pegawai dan kakitangan MBSP yang dinobatkan sebagai Pekerja Contoh akan
menerima insentif berupa:-

i. Sijil Penghargaan Pekerja Contoh

ii. Wang Tunai berjumlah RM100.00

Semoga anugerah yang diterima, menjadi pemangkin dalam memajukan kerjaya
seterusnya memberiimpak positif serta sebagai role model kepada kakitangan lain.

()



MAJLIS PERASMIAN

CSARNIVAL RANIARN KESAANGAN MHEBSE

(SPETCIAL 2.0)
SEMPENA SAMBUTAN HARI BANDARAYA KE-5
5 OKTOBER 2024

NGO setempat dalam mengurangkan masalah lebihan populasi haiwan terbiar di
Seberang Perai.



orocrav KECERIAAN ALAM SEKITAR

@ ROBINA ECO PARK, BUTTERWORTH 6OKTOBER2024

Majlis Bandaraya Seberang Perai (MBSP) melalui Jabatan Perkhidmatan Perbandaran telah mengadakan Program
Keceriaan Alam Sekitar di Robina Eco Park sempena Sambutan Hari Bandaraya dengan menggunakan geran yang telah
diperuntukkan oleh Kementerian Perumahan dan Kerajaan Tempatan (KPKT) bagi pelaksanaan Program LAZ21.

Majlis perasmian dan flag-off program ini telah disempurnakan oleh YBhg. Dato' Haji Baderul Amin bin Abdul Hamid, Datuk
Bandar Seberang Perai. Turut hadir bersama adalah Ahli-Ahli Majlis MBSP, YBrs. Tuan Mohd Ibrahim bin Md Nor, Setiausaha
Bandaraya; Tuan Ahmad Zabri bin Mohamed Sarajuddin, Pengarah Perkhidmatan Perbandaran; Tuan Mohd Hafiz bin
Sulaiman, Penolong Setiausaha Kanan, Bahagian Kesejahteraan Komuniti KPKT;, Pegawai-Pegawai Kanan; Kakitangan
MBSP serta warga Seberang Perai. Agensi yang terlibat adalah Jabatan Alam Sekitar, Syarikat Arus Oil, GRN Industries Sdn
Bhd, Greenviro Solutions Sdn Bhd, Miraico Sdn Bhd (Black Soldier Fly-BSF), Upcycle MBSP dan Persatuan Pendidik Lestari Hijau
Pulau Pinang (GREW).

Program ini melibatkan beberapa sekolah yang terlibat aktif dengan
program sekolah hijau yang dianjurkan MBSP selain komuniti setempat
dan juga penggiat kitar semula seluruh Seberang Perai bagi
menggalakkan masyarakat bergiat aktif dalam usaha menjaga
kebersihan alam sekitar serta membuat pengasingan sisa dipunca dan
membuat pengumpulan barangan kitar semula agar sisa kitar semula
tidak terus dibuang ke Tapak Pelupusan Sampah Pulau Burung (TPSPB).
Selain itu, pengunjung juga diberi pendedahan tentang penjagaan alam
sekitar melalui taklimat berkaitan kitar semula, bengkel upcycle,
bengkel pembuatan sabun menggunakan minyak masak dan
pameran-pameran berkaitan alam sekitar.

Program Keceriaan Alam Sekitar ini bukan sekadar hanya satu aktiviti, tetapi juga membuka ruang untuk memperbaiki dan
memperkukuhkan komuniti secara keseluruhan, di samping dapat meningkatkan kualiti dan kebersihan persekitaran
serta menambahbaik kemudahan infrastruktur di kawasan setempat.

()



9 OKTOBER 2024
PROGRAM

SENAM SIHAT BANDARAYA
TAHUN 2024

ORTOBER 2024

PROGRAM KOMUNITI -

CERAMAH DAN PAMERAN KESEDARAN BAHAYA
DADAH DI SEKOLAH

(PROGRAM TEMPAT KERJA BEBAS DADAH) MBSP

Program Komuniti - Ceramah Dan Pameran Kesedaran Bahaya Dadah Di Sekolah (Program Tempat Kerja Bebas
Dadah - TEKAD) ini dianjurkan sempena dengan Sambutan Hari Bandaraya Seberang Perai Kali Ke-5 Tahun 2024
bertempat di Sekolah Kebangsaan Kebun Sireh, Jalan Kebun Sireh, Bukit Mertajam dan dirasmikan oleh Yang
Berbahagia Dato' Haji Baderul Amin bin Abdul Hamid, Datuk Bandar Seberang Perai

Program ini bertujuan mendidik dan memberi pengetahuan mengenai bahaya penyalahgunaan dadah di tempat
kerja kepada majikan dan pekerja serta memberi kemahiran dalam menguruskan pekerja yang terlibat dengan
penyalahgunaan dadah. Di samping itu, ianya juga menyediakan program pemulihan yang berkesan dan mencegah
penyalahgunaan dadah di tempat kerja dan mewujudkan persekitaran kerja yang sihat dan selamat. Bagi
membuktikan MBSP mengambil serius berhubung pelaksanaan Tempat Kerja Bebas Dadah ini, MBSP telah
mengambil peluang untuk melaksanakan program tanggungjawab sosial korporat (CSR) sebagai tanda sokongan
sumber program antidadah kepada Agensi Antidadah Kebangsaan untuk memberi kesedaran kepada pelajar-
pelajar sekolah tentang bahaya dadah di sekolah.

Turut hadir bersama adalah Ahli-Ahli Majlis MBSP; Yang Berusaha Tuan Mohd Ibrahim bin Md Nor, Setiausaha
Bandaraya; Puan Elmariah Chung, Pengarah Agensi Anti Dadah Kebangsaan Negeri Pulau Pinang; Tuan Mohamad
Said bin Ibrahim, Timbalan Pengarah Pendidikan, Jabatan Pendidikan Negeri Pulau Pinang; Encik Ahmad Zurais bin
Ismail, Guru Besar Sekolah Kebangsaan Kebun Sireh; Ketua-Ketua Jabatan; Pegawai-Pegawai Kanan; Kakitangan
MBSP; Guru-Guru serta para pelajar.




SESI LIBAT URUS

SISTEM SARAAN PERKHIDMATAN AWAM (SSPA)

16 OKTOBER 2024

Seramai 1,600 orang yang terdiri dari warga kerja Majlis Bandaraya Seberang
Perai yang bertaraf tetap telah hadir bagi mendengar taklimat dalam sesi libat

urus SSPA yang disampaikan oleh Ketua Bahagian Pengurusan Sumber Manusia,
MBSP.




MAJLIS PELANCARAN
SISTEM I'SWEEP MBSP 16 OKTOBER 2024

Majlis Pelancaran Sistem i-SWeep Sempena Sambutan Hari Bandaraya Seberang Perai (MBSP) telah diadakan pada
16 Oktober 2024 (Rabu) bertempat di Dewan Kenanga, Menara Bandaraya, MBSP dan dirasmikan oleh Yang
Berhormat Tuan H'ng Mooi Lye, Ahli Majlis Mesyuarat Kerajaan Negeri Pulau Pinang Merangkap Pengerusi
Jawatankuasa Kerajaan Tempatan dan Perancangan Bandar & Desa. Turut hadir bersama adalah Yang Berbahagia
Dato' Haji Baderul Amin bin Abdul Hamid, Datuk Bandar Seberang Perai; Ahli-Ahli Majlis MBSP; Encik Ahmad Zabri
bin Mohamed Sarajuddin, Pengarah Perkhidmatan Perbandaran; Ketua-Ketua Jabatan serta Pegawai-Pegawai
Kanan MBSP.

Sistem i-SWeeP diwujudkan selaras dengan aspirasi tersebut dan ia bertujuan untuk mengoptimumkan fungsi
MBSP untuk meningkatkan kualiti hidup penduduk, pihak berkepentingan dan pengunjung Seberang Perai dengan
menggunakan teknologi pintar dan analisis data bagi menjadikan Seberang Perai sebuah bandar yang bersih dan
indah berteraskan teknologi pintar. Salah satu pendekatan yang dilakukan adalah memperkenalkan satu sistem
pengurusan bersepadu Perbandaran yang diberi nama i-SWeeP yang bermaksud Integrated Solid Waste and Public
Cleansing Management System yang merupakan aplikasi sehenti untuk semua fungsi utama Jabatan Perkhidmatan
Perbandaran, MBSP dimana MBSP merupakan Pihak Berkuasa Tempatan yang pertama yang menggunakan sistem
bersepadu Perbandaran merangkumi 10 modul pengurusan yang lengkap. Sistem ini dimiliki sepenuhnya oleh MBSP
dan sistem yang dibangunkan diintegrasi dengan sistem yang sedang diguna pakai oleh MBSP iaitu iaitu Sistem
Kehadiran, Sistem Cuti, Sistem i-Kompaun, Sistem Timbang TPPB & SPAJ, SISKEN dan lain-lain.

Selain itu, sistem sehenti ini akan memudahkan warga kerja yang seramai 2,091 orang di Jabatan Perkhidmatan
Perbandaran, MBSP khasnya. Melalui pendigitalan perkhidmatan iaitu dengan menggunakan komputer pejabat dan
telefon pintar sebagai 'enabler' dapat menghubungkan data sesama pengguna sekaligus mengurangkan proses
kerja berulang. Melalui sistem ini ianya secara tidak langsung dapat meningkatkan kebersihan Seberang Perai bagi
seluruh komuniti dalam meningkatkan produktiviti, kesejahteraan mental, hubungan sosial, kesihatan yang lebih
baik, ketenangan dan kepuasan, kebahagiaan dan kualiti hidup dengan menyediakan perkhidmatan yang berkualiti
tinggi dan inovatif, meningkatkan kecekapan operasi, dan memastikan kepuasan penduduk.

Program Maijlis Perasmian Pusat Kitar Semula Dewan Orang Ramai Taman Jasa, Bukit
Mertajam ini merupakan aktiviti yang menggalakkan usaha dalam melestarikan alam sekitar,
mendidik masyarakat tentang kepentingan kitar semula serta memberi kesedaran bahawa
sisa kitar semula adalah sesuatu yang berharga dan boleh menjana pendapatan. Program ini
bertujuan untuk meningkatkan tahap kesedaran tentang pengasingan sisa dipunca sekaligus
untuk mewar-warkan kewujudan sangkar kitar semula kepada orang awam khususnya
penduduk di sekitar Taman Jasa.

Sempena Program ini, satu taklimat pengasingan sisa dipunca telah diadakan bagi
menerangkan mengenai kaedah pengasingan sisa di punca di Negeri Pulau Pinang serta impak
yang akan berlaku sekiranya kita tidak mengamalkan aktiviti kitar semula kepada alam sekitar.
Penempatan sangkar kitar semula di lokasi ini adalah strategik kerana ia merupakan kawasan
tumpuan orang ramai. Secara tidak langsung, ia menjadi satu kaedah untuk mendidik
masyarakat menjalankan aktiviti kitar semula sejajar dengan Dasar Pengasingan Sisa Dipunca,
di mana aktiviti penguatkuasaan dasar ini telah diperketatkan pada Julai 2024. Selain taklimat
Pengasingan Sisa Di punca, pertandingan mewarna bertemakan alam sekitar yang
membabitkan pelajar tadika berdekatan, zumba dan cabutan bertuah turut diadakan.

Majlis perasmian telah dilancarkan oleh Yang Berhormat Heng Lee Lee, ADUN Berapit. Turut
hadir bersama adalah Yang Berbahagia Dato' Haji Baderul Amin bin Abdul Hamid, Datuk
Bandar Seberang Perai; Ahli-Ahli Majlis MBSP; Encik Ahmad Zabri bin Mohamed Sarajudin,
Pengarah Perkhidmatan Perbandaran; Pegawai-Pegawai Kanan MBSP serta komuniti Taman
Jasa, Bukit Mertajam.

20 OKTOBER 2024

MAJLIS

PERASMIAN PUSAT KITAR SeMULA DEeWAN ORANG RAMAI

TAMAN JASA, BUKIT MERTAJAM







MAJLIS PERASMIAN

PROGRAM MBSP SANTUNI KOMUNTI

&
PENYERAHAN SANGKAR KITAR SEMULA

20 OKTOBER 2024

Sekitar Program MBSP Santuni Komuniti Madani
Dan Penyerahan Sangkar Kitar Semula telah
diadakan pada 20 Oktober 2024 (Ahad) bertempat
di Perkarangan Masjid Jamek Kampung Sekolah,
Juru.

Program ini telah dirasmikan oleh Yang
Berbahagia Dato' Haji Baderul Amin bin Abdul
Hamid, Datuk Bandar Seberang Perai. Turut hadir
bersama adalah Yang Berbahagia Datuk Mohd
Noor bin Ahmad, Ahli Majlis MBSP; Puan Norhayati
binti Sulaiman, Pengarah Perhubungan Komuniti;
Pegawai-Pegawai Kanan; Kakitangan MBSP serta
komuniti Kampung Sekolah, Juru. Program ini
merupakan program yang kali kedua diadakan oleh
Majlis Bandaraya Seberang Perai dengan
kerjasama Ahli Majlis Kawasan bersama penduduk
setempat. MBSP juga menyumbangkan satu unit
sangkar kitar semula untuk di tempatkan di
kawasan ini yang merupakan lokasi strategik yang
menjadi tumpuan orang ramai.



PROGRAM KEMPEN HENTIKAN PLASTIK SEeKALI GUNA

(BRING YOUR OWN CONTAINER)
26 ORTOBER 2024

Program Kempen Hentikan Plastik Sekali Guna (No Single Use Plastic) “Bring Your Own
Container” adalah anjuran bersama Maijlis Bandaraya Seberang Perai dengan Pertubuhan
Wanita Mutiara yang dipengerusikan oleh isteri Ketua Menteri Pulau Pinang bagi
mengadakan kempen membawa Tiffin untuk pembelian di gerai makanan. MBSP amat
berbesar hati menyahut saranan Kerajaan Negeri Pulau Pinang dalam mempergiatkan
aktiviti dengan memberi pendidikan dan kesedaran tentang menjaga alam sekitar melalui
kempenini.

Sebagai alternatif bagi penggunaan plastik sekali guna, sebanyak 200 bekal makanan
(mangkuk tingkat) telah disamaikan kepada para peniaga bagi memberi galakkan dalam
kempen hentikan plastik sekali guna (No Single Use Plastic).

Program ini telah dirasmikan oleh Yang Amat Berbahagia Madam Tan Lean Kee,
Pengerusi Pertubuhan Wanita Mutiara. Turut hadir bersama adalah Yang
Berhormat Gooi Hsiao-leung, ADUN Bukit Tengah; Ahli-Ahli Majlis MBSP; Yang
Berusaha Tuan Mohd Ibrahim bin Md Nor, Setiausaha Bandaraya; Encik Lim Eng
Wah, Pengurus 888 Family Food Court; Pegawai-Pegawai Kanan MBSP; Guru serta
Pelajar dari Sekolah Menengah Kebangsaan Jalan Damai.



proGraM KAYUHAN BASIKAL SEMPENA SAMBUTAN 1ari uLanc

TAHUN KE - 75 TUAN
YANG TERUTAMA YANG DI - PERTUA NEGERI PULAU PINANG TAHUN 2024

Program Kayuhan Basikal Sempena Sambutan Hari Ulang Tahun Ke-75 Tuan Yang Terutama Yang di-Pertua Negeri Pulau Pinang
Tahun 2024 telah berlangsung pada 27 Oktober 2024 (Ahad) bertempat di Bukit Jawi Golf Resort, SPS.

Majlis diserikan lagi dengan kehadiran Tuan Yang Terutama Tun Dato' Seri Utama Ahmad Fuzi bin Haji Abdul Razak, Yang di-
Pertua Negeri Pulau Pinang. Turut hadir bersama adalah Yang Berhormat Dato' Hj Rashidi bin Zinol, EXCO Perdagangan,
Pembangunan Keusahawanan Dan Luar Bandar; Yang Berhormat Tuan Abidin bin Ismail, ADUN Sungai Bakap; Yang Berbahagia
Dato' Abdul Kahar bin Abdullah, Timbalan Setiausaha Kerajaan (Pengurusan), Pejabat Setiausaha Kerajaan Negeri Pulau
Pinang; Yang Berbahagia Dato' Haji Baderul Amin bin Abdul Hamid, Datuk Bandar Seberang Perai; Ahli-Ahli Majlis MBSP; Ketua-
Ketua Jabatan; Pegawai-Pegawai Kanan MBSP serta barisan dif-dif jemputan.




Kayuhan basikal ini disertai sendiri oleh Tuan Yang Terutama Tun dan diiringi oleh Dif-Dif Kehormat serta 130 peserta
kayuhan basikal yang terdiri daripada MBSP, Jabatan-Jabatan dan Agensi-Agensi Kerajaan.

Program ini telah dimulakan dengan aktiviti kayuhan basikal sejauh 21 KM bermula di Bukit Jawi Golf Resort, melalui
Jalan Paya Kemian, Kampung Sungai Kechil, Kampung Besar, Kampung Sungai Buaya, Kampung Keda (KEDAH), Sungai
Duri, Kampung Changkat Dain, Kampung Ladang Sempah dan tamat di Jawi Golf Resort.

Sempena program yang bermakna ini dan sebagai sebahagian daripada komitmen berterusan MBSP dalam membantu
golongan yang memerlukan, MBSP memberikan sumbangan '‘Gerobok Rezeki' yang mengandungi keperluan asas
dengan nilai RM100 setiap satu kepada 100 penerima yang kurang berkemampuan. Penerima sumbangan ini adalah
terdiri daripada 50 orang Wira Oren MBSP dan 50 orang penduduk sekitar Seberang Perai Selatan.




28 OKTOBER 2024

QUALITY APPRECIATION

TAHUN 2024

PROGRAM

Program Quality Appreciation ini adalah kali ke-4 diadakan sempena
Sambutan Hari Bandaraya. Ini merupakan satu pengiktirafan yang diberikan
oleh MBSP kepada kakitangan sebagai tanda penghargaan atas usaha
pengurusan dalam menyokong dan memartabatkan prinsip membudayakan
kualiti di MBSP.

Antara anugerah yang disampaikan adalah seperti Anugerah Khas Quality
Engagement, Kuiz Kualiti, Idea KAIZEN dan Projek Business Process
Improvement (BPI). MBSP meraikan dan memberi penghargaan kepada
semua yang telah berusaha tanpa mengenal lelah untuk mengekalkan
pensijilan kualiti serta memastikan MBSP sentiasa berada di puncak dalam
apa-apa aspek sekalipun.




29 OKTOBER 2024

Maijlis ini diadakan untuk meraikan 66 orang pesara yang terdiri daripada 29 orang pesara
wajib, 12 orang pesara pilihan sendiri, dua (2) orang pesara atas sebab kesihatan, 23 orang
kakitangan Majlis Bandaraya Seberang Perai yang telah meninggal dunia. Pesara, bakal pesara
dan juga waris kepada pesara akan menerima sijil penghargaan dan cenderahati berupa jam
tangan sebagai kenang-kenangan.

Majlis telah dirasmikan oleh Yang
Berbahagia Dato' Haji Baderul Amin bin
Abdul Hamid, Datuk Bandar Seberang
Perai. Turut hadir bersama adalah Ahli-Ahli
Majlis MBSP; Yang Berusaha Tuan Mohd
Ibrahim bin Md Nor, Setiausaha Bandaraya;
Yang Berbahagia Datin Noraishah binti
Hashim, Pengerusi PUSPANITA; Ketua-
Ketua Jabatan; Pegawai-Pegawai Kanan
serta kakitangan MBSP.




MAJLIS

PENYERAHAN BEG MAKANAN BERSERTA WANG EHSAN
KEPADA WARGA MBSP SEMPENA

PROGRAM TAUTAN KASIH
ONE HOPE CHARITY TAHUN 2024

22 NOVEMBER 2024

One Hope Charity & Welfare melalui Majlis Bandaraya Seberang Perai (MBSP) telah
menganjurkan maijlis penyerahan beg makanan dan wang ehsan kepada warga MBSP yang
menjalankan tugas-tugas 3D (Dirty, Dangerous, Difficult) sempena Program Tautan Kasih one
Hope Charity Tahun 2024.

Majlis diserikan lagi dengan kehadiran Yang Berbahagia Dato' Haji Baderul Amin bin Abdul
Hamid, Datuk Bandar Seberang Perai. Turut hadir bersama adalah Yang Berbahagia Dato Seri
R. Arunasalam, Penasihat One Hope Charity & Welfare; Yang Berbahagia Dato' Chua Sui Hau,
Pengerusi One Hope Charity & Welfare; Ahli-Ahli Majlis MBSP; Yang Berusaha Tuan Mohd lbrahim
bin Md Nor, Setiausaha Bandaraya; Ketua-Ketua Jabatan; Pegawai-Pegawai Kanan serta
kakitangan MBSP.

Sempena Program Tautan Kasih one Hope Charity Tahun 2024, One Hope Charity & Welfare telah
berbesar hati menyumbangkan beg makanan bernilai RM100.00 dan wang tunai berjumlah
RM200.00 kepada 250 orang warga MBSP yang terlibat dalam tugas-tugas 3D (Dirty, Dangerous,
Difficult). Sumbangan yang diberikan oleh One Hope Charity & Welfare dapat meringankan beban
tanggungan yang ditanggung oleh setiap penerima.



22 &23 NOVEMBER 2024




mMAJLIS PERASMIAN PECGAH TANAH 2o DA
PROJEK NAIKTARAF KAWASAN LAPANG PADANG PERMAINAN
DI TAMAN BAYU MAK MANDIN SPU

Majlis pecah tanah Projek Naiktaraf Kawasan
Lapang Padang Permainan Di Taman Bayu Mak
Mandin telah dirasmikan oleh Yang Berhormat
Tuan Lim Guan Eng, Ahli Parlimen Bagan pada 23
November 2024. Turut hadir bersama Yang
Berhormat Tuan Chee Yeeh Keen, ADUN Bagan
Jermal; Yang Berhormat Tuan Kumaran Krishnan,
ADUN Bagan Dalam; Ahli-Ahli Majlis MBSP; Yang
Berusaha Tuan Mohd Ibrahim bin Md Nor,
Setiausaha Bandaraya; Ketua-Ketua Jabatan;
Pegawai-Pegawai Kanan; kakitangan MBSP; MPKK
serta penduduk setempat.

Cadangan pembangunan ini merupakan langkah proaktif dalam meningkatkan kemudahan
rekreasi dan riadah sedia ada, di samping memberikan nilai tambah (value added) kepada
kawasan lapang yang berfungsi sebagai Green Lung untuk kegunaan masyarakat setempat.
Pelaksanaan kerja-kerja naik taraf ini dilaksanakan sebagai usaha memenuhi keperluan dan
aspirasi komuniti setempat. Pelaksanaan projek ini bukan sahaja mencerminkan komitmen
MBSP dalam menyediakan kemudahan rekreasi berkualiti untuk masyarakat, tetapi juga

selaras dengan visi MBSP.



MAJLIS PERASMIAN PUSAT KITAR SEMULA
DEWANJKOMUNITITAMAN CENGAT

Majlis Perasmian Pusat Kitar Semula Dewan Komuniti Taman Cengal telah diadakan pada 24
November 2024 (Ahad) bertempat di Dewan Komuniti Taman Cengal, Seberang Perai Utara dan
dirasmikan oleh Yang Berhormat Tuan Lim Guan Eng, Ahli Parlimen Bagan. Turut hadir bersama
adalah Yang Berhormat Puan Phee Syn Tze, ADUN Sungai Puyu; Yang Berhormat Tuan Chee Yeeh
Keen, ADUN Bagan Jermal; Ahli-Ahli Majlis MBSP; Yang Berusaha Tuan Mohd Ibrahim bin Md Nor,
Setiausaha Bandaraya; Encik Ng Chee Chong, Pengerusi MPKK Sungai Puyu; Puan Ang Choon Mei,
Pengerusi JPWK Sungai Puyu; Ketua-Ketua Jabatan; Pegawai-Pegawai Kanan; kakitangan MBSP
serta penduduk setempat.

Program Perasmian Pusat Kitar Semula Dewan Komuniti Taman Cengal pada hari ini merupakan
aktiviti yang menggalakkan usaha melestarikan alam sekitar, mendidik masyarakat tentang
kepentingan kitar semula serta memberi kesedaran bahawa sisa kitar semula adalah sesuatu
yang berharga dan berpotensi menjana pendapatan. Dalam masa yang sama, program ini secara
tidak langsung meningkatkan tahap kesedaran masyarakat tentang kepentingan pengasingan sisa
di punca, di samping memperkenalkan kewujudan sangkar kitar semula kepada masyarakat,
khususnya para penduduk di sekitar Taman Cengal. Penempatan sangkar kitar semula di lokasi ini
adalah strategik kerana ia merupakan kawasan tumpuan orang ramai.

26 NOVEMBER 2024

MAJLIS SAMBUTAN BULAN INTEGRITI

DAN

IKRAR BEBAS RASUAH MBSP TRHUN 2024

Majlis Sambutan Bulan Integriti Dan |krar Bebas Rasuah Majlis Bandaraya Seberang Perai Tahun
2024 telah berlangsung pada 26 November 2024 (Selasa) bertempat di Auditorium Menara
Bandaraya, Majlis Bandaraya Seberang Perai.

Majlis perasmian sambutan telah disempurnakan oleh Yang Berbahagia Dato' Haji Baderul Amin
bin Abdul Hamid, Datuk Bandar Seberang Perai. Turut hadir bersama adalah Tuan PsK Roseli bin
Roszaini, Penguasa Suruhanjaya Pencegahan Rasuah Malaysia; barisan Ahli Majlis MBSP; Tuan
Mohd Zaki bin Ablah, Penolong Pengarah Agensi Antidadah Negeri Pulau Pinang; Ketua-Ketua
Jabatan; Pegawai-Pegawai Kanan serta kakitangan MBSP.

Sambutan Bulan Integriti Nasional disambut pada 05 November setiap tahun, sejak tahun 2005
lagi. Tema Sambutan Bulan Integriti Nasional pada tahun 2024 adalah “Teguh Integriti, Kukuh
Pertiwi” yang menjadi lambang tekad untuk terus memperkukuhkan asas integriti demi kemajuan
dan kestabilan negara. Tema ini mencerminkan komitmen bersama dalam membentuk Malaysia
yang telus dan bebas daripada gejala rasuah.

BULETIN BANDARAYA @ MBSP BIL 3 /2024



Program-program yang telah dan sedang dilaksanakan pada tahun
ini, sempena Sambutan Bulan Integriti Peringkat MBSP
termasuklah:

i. Ikrar bebas rasuah

ii. Wacana Ilmu: Membina Budaya Tatakelola dan Kepimpinan
Berintegriti

iii. Soal Selidik Kajian Keberkesanan Pelaksanaan Sistem
Pengurusan Anti-Suapan (ABMS 1S0 37001:2016)

iv. Memperbaharui POLISI ANTIDADAH MBSP

v. Ujian Saringan Air Kencing

vi. Virtual Kuiz Integriti 2024

Sejajar dengan lkrar Bebas Rasuah, MBSP telah menjemput penceramah daripada Suruhanjaya
Pencegahan Rasuah Malaysia iaitu Tuan PsK Roseli bin Roszaini, Penguasa SPRM bagi memberikan
sedikit ceramah bertajuk "Membina Budaya Tatakelola dan Kepimpinan Berintegriti”. Ceramah ini
mampu memberi pendedahan dan kesedaran berkenaan integriti, etika dan akauntabiliti dalam agenda
pemantapan integriti. Di samping itu juga, ceramah ini dapat menekankan berkenaan peranan dan
tanggungjawab setiap warga MBSP dalam memperkukuhkan amalan integriti dan tatakelola terbaik
dengan menjadikan integriti sebagai satu medium budaya dalam persekitaran organisasi terbaik.

BULETIN BANDARAYA @ MBSP BIL 3 /2024



MAJLIS
PENYAMPAIAN HADIAH PERTANDINGAN PENDIDIKAN

HUAU DIGITAL SEKOLAH RENDAH pAN
SEKOLAH MENENGAH PIALA DATUK BANDAR SEBERANG PERAI

30/NOVEMBER!

Majlis Penyampaian Hadiah Pertandingan Pendidikan Hijau Digital Sekolah Rendah Dan Sekolah Menengah Piala
Datuk Bandar Seberang Perai telah disampaikan oleh Yang Berbahagia Dato' Haji Baderul Amin bin Abdul Hamid,
Datuk Bandar Seberang Perai. Turut hadir bersama adalah Ahli-Ahli Majlis MBSP; Yang Berusaha Tuan Mohd Ibrahim
bin Md Nor, Setiausaha Bandaraya; Yang Berbahagia Datuk Seri Lee Tiong Li, Pengarah Amphenol TCS & Karomech
Sdn. Bhd.; Yang Berusaha Profesor Dr. Che Zalina Zulkifli, Ketua Pusat Pendidikan Hijau UPSI; Ketua-Ketua Jabatan;
Pegawai-Pegawai Kanan serta para pelajar.

Sebanyak 43 buah sekolah telah menyertai pertandingan ini dan sebanyak 15 buah sekolah telah layak memasuki
pertandingan akhir. Tempoh percubaan bagi pertandingan ini telah diadakan bermula pada 22 Julai 2024 sehingga 31
Ogos 2024 dan pertandingan telah diadakan pada 1 September 2024 sehingga 30 September 2024. Penyampaian
hadiah kepada pemenang telah diadakan di Kilang Amphenol TCS Bukit Minyak. Pertandingan ini bertujuan memberi
kesedaran kepada murid dan pelajar dalam menjaga alam sekitar serta memberi impak dalam menjayakan
Pendidikan Digital Aspirasi Negara MADANI.

Bagi menjayakan program ini, pihak sekolah dengan kerjasama Maijlis Bandaraya Seberang Perai menggalakkan para
pelajar supaya menjadikan program Pendidikan Hijau Digital ini sebagai satu program yang dapat meningkatkan
kesedaran sekolah dalam menjayakan Sekolah Hijau. Selain itu, kerjasama strategik MBSP dengan Universiti
Pendidikan Sultan Idris (UPSI) dan juga Kementerian Pendidikan yang menggunakan pendekatan smart partnership
melalui konsep 7Ps (People, Public, Private, Philanthrophy, Philosopher, Planet Partnership) dapat diwujudkan.
Kerjasama antara MBSP dan pihak penaja Edu-Green Digital Amphenol TCS dan Karomech Sdn. Bhd. diharap berjaya
dalam meningkatkan kesedaran sekolah dalam menjayakan Sekolah Hijau.

BULETIN BANDARAYA @ MBSP BIL 3 /2024



Sekitar Program MBSP Santuni Komunti telah diadakan pada 01 Disember 2024 (Ahad) bertempat
di Padang Taman Meranti, Bagan Ajam, Seberang Perai Utara.

BULETIN BANDARAYA @ MBSP BIL 3 /2024

DI TAMAN BANDARAYA VISION PARK, KEPALA BATAS, SPU

Maijlis perasmian Majlis Perasmian Taman Bunga : Blossom's Embrace : A Symphony 0f Laman Flora Di Taman Bandaraya
Vision Park telah disempurnakan oleh Tuan Yang Terutama Tun Dato' Seri Utama Ahmad Fuzi bin Haji Abdul Razak,
Yang di-Pertua Negeri Pulau Pinang.

Taman Bunga di Vision Park ini, kini dilengkapi dengan pelbagai kemudahan asas seperti dataran kejat/ medan, wakaf,
peralatan permainan kanak-kanak dan alatan senaman yang sering menjadi tumpuan masyarakat setempat,
terutamanya pada waktu pagi dan petang. Selain itu, taman ini turut menjadi lokasi pilihan untuk pelaksanaan pelbagai
aktiviti seperti senamrobik, berbasikal serta majlis keraian, menjadikannya sebuah ruang komuniti yang dinamik dan
serba guna.

Penanaman pelbagai jenis tumbuh-tumbuhan bagi memperindah kawasan landskap Taman Rekreasi Awam ini
merangkumi spesies seperti Footstool Palm/ Livistonia rotundifolia, Kembang Seberang/ Casia biflora (Pokok Rasmi MBSP),
Siantan/ Ixora ‘Dwarf Pink’, Bunga Loceng/ Allamanda cathartica, Spanish Jasmine/ Jasminum grandiflorum, Madagascar
Periwinkle/ Catharanthus mix colour, Mexican Petunia/ Ruellia simplex '‘purple’, SulphurAlder/ Turnera subulata dan Siantan/Ixora
thai orange. Penanaman tumbuhan ini bukan sahaja meningkatkan estetika taman tetapi turut berperanan menyokong
biodiversiti dan mewujudkan suasana hijau yang harmoni untuk dinikmati oleh pengunjung. Cadangan mewujudkan
taman bunga ini adalah hasil cetusan idea Tuan Yang Terutama Tun Dato' Seri Utama Ahmad Fuzi bin Haji Abdul Razak,
Yang di-Pertua Negeri Pulau Pinang. Cadangan tersebut menjadi inspirasi utama bagi MBSP merealisasikan projek ini,
yang kini berdiri megah sebagai lambang keharmonian antara manusia dan alam.




Turut hadir bersama adalah Yang Berhormat Tuan H'ng Mooi Lye, Ahli
Majlis Mesyuarat Kerajaan Negeri Pulau Pinang Merangkap Pengerusi
Jawatankuasa Kerajaan Tempatan dan Perancangan Bandar & Desa;
Yang Berbahagia Dato' Haji Baderul Amin bin Abdul Hamid, Datuk Bandar

Seberang Perai; Barisan Ahli Majlis MBSP; Yang Berusaha Tuan Mohd
Ibrahim bin Md Nor, Setiausaha Bandaraya; Yang Berbahagia Datuk
Ahmad Nor bin Sabu, Ketua Pegawai Eksekutif Kumpulan Bertam
Properties; Ketua-Ketua Jabatan; Pegawai-Pegawai Kanan MBSP serta
barisan dif-dif jemputan.




9 DISEMBER 2024

MAJLIS
PENYAMPAIAN HADIAH ANUGERAH

SCKOLAH HIJAU PERINGKAT SEBERANG PeRAI 2024

Majlis Penyampaian Hadiah Anugerah Sekolah Hijau Peringkat Seberang Perai 2024 telah
berlangsung pada 09 Disember 2024 (Isnin) bertempat di Dewan Auditorium, Menara Bandaraya
dan dirasmikan oleh Yang Berhormat Tuan H'ng Mooi Lye, Ahli Majlis Mesyuarat Kerajaan Negeri
Pulau Pinang Merangkap Pengerusi Jawatankuasa Kerajaan Tempatan dan Perancangan Bandar &
Desa. Turut hadir bersama adalah Yang Berbahagia Dato' Haji Baderul Amin bin Abdul Hamid,
Datuk Bandar Seberang Perai; Barisan Ahli Majlis MBSP; Yang Berusaha Tuan Mohd lbrahim bin
Md Nor, Setiausaha Bandaraya; Encik Carlos Cano, Location and Plant Manager Continental Automotive
Components Malaysia Sdn. Bhd.; Ketua-Ketua Jabatan; Pegawai-Pegawai Kanan MBSP; Guru-Guru
serta para pelajar.

Anugerah Sekolah Hijau ini diadakan setiap tahun bagi mempergiatkan lagi usaha untuk
menggalakkan dan memberi kesedaran kepada orang ramai, khususnya pelaja-pelajar sekolah
tentang kepentingan penjagaan alam sekitar. Objektif program ini adalah untuk meningkatkan
kesedaran pelajar terhadap alam sekitar, menggalakkan amalan hijau di sekolah serta penerapan
nilai moral dan etika alam sekitar kepada pelajar.

Jumlah penyertaan sekolah bagi Program Anugerah Sekolah Hijau bagi tahun 2024 adalah
sebanyak 14 buah sekolah menengah dan 40 buah sekolah rendah. Penilaian yang dibuat adalah
berdasarkan kriteria-kriteria seperti kecekapan sumber asli (penjimatan tenaga elektrik,
pemuliharaan dan penjimatan air; kecekapan sumber), inovasi dan kreativiti, kebersihan dan
penghijauan, penglibatan digital dan juga pembentangan. Pemenang membawa pulang hadiah
berupa wang tunai dan sijil penghargaan. Jumlah penajaan hadiah adalah sebanyak RM27,900.00
dan disumbangkan oleh pihak Continental Automotive Components (Malaysia) Sdn. Bhd.



SENARAI PEMENANG SEKOLAH RENDAH ANUGERAH SEKOLAH HIJAU
1. Emas Johan - SJKC Yok Eng, Sungai Udang

2. Emas Naib - Johan SJKC Lee Chee, Tasek Gelugor

3. Emas Ketiga - SK Mak Mandin, Butterworth

4. Emas Keempat - SJKC Mak Mandin, Butterworth

5. Emas Kelima - SK Taman Senangan, Butterworth

ANUGERAH KHAS

1. Anugerah Khas Program Sisa Sifar - SJKC Yok Eng, Sungai Udang

2. Anugerah Khas Inovasi Dan Kreativiti - SK Taman Senangan, Butterworth

3. Anugerah Khas Kebersihan Dan Penghijauan - SK Mak Mandin, Butterworth

4. Anugerah Khas Penglibatan Komuniti - SJKC Bong Beng, Bandar Tasek Mutiara

ANUGERAH KELAB SEKOLAH HIJAU

1. Johan - SJKC Lee Chee, Tasek Gelugor

2. Naib - Johan SJKC Chin Hwa, Pinang Tunggal
3. Ketiga - SK Mak Mandin, Butterworth

SENARAI PEMENANG SEKOLAH MENENGAH ANUGERAH SEKOLAH HIJAU
1. Emas Johan - SMK Kampong Kastam, Butterworth

2. Emas Naib Johan - SMK Convent, Butterworth

3. Emas Ketiga - SMK Bakti, Tasek Gelugor

ANUGERAH KHAS

1. Anugerah Khas Program Sisa Sifar - SMK Telok Air Tawar, Butterworth

2. Anugerah Khas Inovasi Dan Kreativiti - SMK Bakti, Tasek Gelugor

3. Anugerah Kebersihan Dan Penghijauan - SMK Kampong Kastam, Butterworth
4. Anugerah Penglibatan Komuniti - SMK Convent, Butterworth

ANUGERAH KELAB SEKOLAH HIJAU
1. Johan - SMK Convent, Butterworth
2. Naib Johan - SMK Kampong Kastam, Butterworth
3. Ketiga - SMK Bakti, Tasek Gelugor

SESI TOWN HALL 95 DISEMBER 2024

BERSAMA PENGURUS DEWAN KOMUNITI MILIK MBSP BAGI
TAHUN 2024

Satu Sesi Townhall bersama pengurus dewan komuniti milik MBSP telah diadakan bagi membincangkan isu-isu
penting dan mencari penyelesaian yang terbaik demi kemajuan dan kesejahteraan komuniti. Melalui sesi dialog dan
perbincangan ini, ianya secara langsung dapat mengenal pasti cabaran yang dihadapi serta merangka strategi yang
lebih efektif untuk mengatasi segala permasalahan.

Maijlis perasmian telah disempurnakan oleh Yang Berbahagia Dato' Haji Baderul Amin bin Abdul Hamid, Datuk Bandar
Seberang Perai bertempat di Auditorium Menara Bandaraya MBSP. Turut hadir bersama adalah Ketua-Ketua Jabatan;
Pegawai-Pegawai Kanan MBSP serta Pengurus-Pengurus Dewan Komuniti.

MAJLIS

PENGHARGAAN KEPADA RAKAN STRATEGIK
LOCAL ACTION 21MBSP

20 DISEMBER 2024

Bagi menghargai usaha serta komitmen semua rakan strategik yang telah bersama-sama Majlis Bandaraya Seberang Perai
(MBSP) dalam menjayakan pelbagai inisiatif di bawah Local Action 21 (LA21), program seumpama ini merupakan platform penting
bagi pengiktirafan atas usaha serta komitmen yang telah diberikan. Penghargaan ini telah disampaikan oleh Yang Berbahagia
Dato' Haji Baderul Amin bin Abdul Hamid, Datuk Bandar Seberang Perai di Menara Bandaraya, MBSP. Turut hadir bersama
adalah barisan Ahli Majlis MBSP; Yang Berusaha Tuan Mohd Ibrahim bin Md Nor, Setiausaha Bandaraya; Ketua-Ketua Jabatan;
Pegawai-Pegawai Kanan serta rakan strategik MBSP.

MBSP melalui Jawatankuasa Induk Local Action 21 telah menjalankan pelbagai aktiviti dan program bersama sekolah, syarikat
swasta, NGO dan komuniti. Jawatankuasa Induk LA21 MBSP ini terdiri daripada empat (4) jawatankuasa utama iaitu,
Jawatankuasa Kitar Semula dan Upcycle; Jawatankuasa Kecemerlangan Wanita; Jawatankuasa Haiwan Kesayangan dan
Jawatankuasa Mesra Alam. Sijil-sijil penghargaan diberikan kepada 6 agensi kerajaan, 8 NGO dan 22 syarikat swasta, yang
telah menjalin kerjasama strategik bersama MBSP dalam menjayakan program-program berkaitan LA21 bagi menjamin
kelestarian alam sekitar. Melalui inisiatif LA21, beberapa pencapaian telah diraih terutamanya dalam pengurangan jejak karbon
melalui pelaksanaan program kitar semula yang berkesan, penggalakan penggunaan tenaga boleh diperbaharui dalam
kalangan komuniti dan penglibatan aktif komuniti dalam pelbagai program kesedaran alam sekitar.

PROGRAM >1IDISEMBER 2024

GOTONG = ROYONG
PEMBERSIHAN SUNGAIJURL 2024

Program Gotong-Royong Pembersihan Sungai Juru 2024 ini adalah salah satu inisiatif daripada
Jawatankuasa Induk LA21 (Jawatankuasa Mesra Alam). Program ini diterajui oleh Puan Teh Chuann Yien,
Ahli Majlis MBSP dalam usaha untuk melibatkan komuniti yang bertujuan mendidik masyarakat
mengenai kepentingan menjaga kebersihan sungai dan pengurusan sampah.

Penglibatan agensi kerajaan dan badan bukan kerajaan yang menjayakan program ini
adalah terdiri daripada:-

1. Jabatan Pengairan dan Saliran (JPS) Daerah Seberang Perai Tengah

2. Persatuan Bomba Sukarela dan Penyelamat Padang Lalang, Pulau Pinang

3. Persatuan Bomba Sukarela dan Penyelamat Kawasan Kampung Cross Street
4. Persatuan Bomba Sukarela dan Penyelamat Taman Sukun

5. Persatuan Bomba Sukarela dan Penyelamat Kawasan Bukit Mertajam

6. Persatuan Bomba Sukarela dan Penyelamat Blue Sky Malaysia

7. Persatuan Keselamatan Sukarela Negeri Pulau Pinang

8.The Institution of Engineers, Malaysia (IEM)

9. Persatuan Penggerak Kerja (WonderWorks)

10. Auto-City Group

Majlis perasmian telah disempurnakan oleh Yang Amat Berhormat Tuan Chow Kon Yeow, Ketua Menteri
Pulau Pinang. Turut hadir bersama adalah Yang Berbahagia Dato' Haji Baderul Amin bin Abdul Hamid,
Datuk Bandar Seberang Perai; barisan Ahli Majlis MBSP; Ketua-Ketua Jabatan; Pegawai-Pegawai Kanan
MBSP serta dif-dif jemputan. Aktiviti gotong-royong pembersihan di sebahagian Sungai Juru ini
melibatkan kawasan sepanjang 5 kilometer.

